
Anthon Frederiksen, Partii Naleraq 
Inatsisartut,  
/MAANI  
  
  

Apeqqummut § 37, nr. 169-mut akissuteqaat 
 

Inatsisartut suleriatsimik maleruagassaat naapertorlugit § 37 imm. 1, Naalakkersuisunut 

apeqquteqaateqarputit. Apeqquteqaatit uanga susassaqarfinniit akisassanngortinneqar-

poq.  

Apeqquteqaat:  

1. Aalisakkat nunatta avataanut tunineqartartut akiisa appartinneqannginnissaat 

anguniarlugu Naalakkersuisut qanoq iliuuseqarniarpat? 

 

Akissuteqaat: Naalakkersuisut aalisarnermiit tunisassiat akii sunniuteqarfi-

gisinnaanngilaat. Aalisakkat akii niuffaffinni aalajangerneqartarput pisisartut 

tunisassiallu amerlassusiat piumasaqarnerillu aallaavigalugit aammalu tuni-

sassiat immikkuullarissut allat apeqqutaatillugit.  

  

2. Qanoq ilillugu Naalakkersuisut qulakkeersinnaavaat, Tuluit EU-miit aninis-

saat aalisartortatsinnut sunniuteqapilussanngitsoq? 

Akissuateqaat: Nunarsuarmi niuffaffinni raajanut uusunut qalipaajakkanullu 

Tuluit Nunaat annerpaanut ilaapput taamatullu aamma saarullinnik pisisar-

tunut annerpaanut ilaallutik. Tuluit Nunaat EU-mi niuffaffiinniigunnaassagalu-

arpat, aalisakkanik avammut tunisartakkatsinnut allannguinermik kinguneqar-

titsisinnaavoq.   

Kalaallit aalisakkanit tunisassiaat EU-mut illugiilluni niueqatigiinnissamik isu-

maqatigiissut OLT aqqutigalugu, akitsuutitaqanngitsumik nersutit nakorsaani-

it nakkutilliinertaqanngitsumik EU-p niuffaffiinnut eqqunneqartarput. EU-

Kalallillu Nunaatalu  akitsuutitaqanngitsumik nersutit nakorsaaniit nakkutilli-

inertaqanngitsumik pillugu isumaqatigiissutip qulakkeerpaa nersutit nakors-

aasa nakkutilliinertaqanngitsumik aalisakkat tunisassiat EU-mut eqqunne-

qarsinnaanerat isumaqatigiissutigineqarmat ukiorpaaluit isumaqatigiinniare-

ernerup naammassineqarnerata kingorna 2011-mi. Isumaqatigiissutit taa-

matut isikkullit qinnutigineqassapput isumaqatigiinniutigineqarqittussanngor-

lugit Tuluit Nunaallu, Tuluit Nunaata Kalaallillu Nunaata maannakkutuut ni-

ueqatigiinnerat ingerlaannassappat. Kisianni minnerpaamik ukiut marluk 

aatsaat qaangiuppata Tuluit aniniarnerat atuutilersussaammat periarfis-

saqarpoq isumaqasigiissusiornissamut. 

